
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծին ներկայացված դիտողությունների և առաջարկությունների վերաբերյալ 
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակա
ցություն
	Կատարված փոփոխությունները

	Առաջարկվել է
	
	

	ՀՀ ֆինանսների նախարարության 

 2013-11-04

թիվ 

1/4.1-5/16612-13 գրություն
	որոշման նախագծի ձևակերպումների վերաբերյալ հայտնում ենք.

Նախագծին կից ներկայացված հիմնավորման համաձայն` ՀՀ Արարատի մարզի Մասիսի թիվ 5 ավագ դպրոցի գծով փոփոխությունների անհրաժեշտությունը պայմանավորված է աշխատանքներն իրականացնող կապալառուի հետ կնքված պետական գնման պայմանագրի միակողմանի լուծման փաստով և առաջարկվում է իրականացնել կապալառուի փոփոխություն: Ուստի անհրաժեշտ է առաջարկվող փոփոխությունն արտացոլել միայն Նախագծի № 4 հավելվածում` Նախագծի №№ 2 և 3 հավելվածներից հանելով նշված օբյեկտի գծով ներկայացված փոփոխությունները:


	Չի ընդունվել է
	Նախագծում կատարվել է համապատասխան փոփոխություն նվազեցումը իրականացվում է Մասիսի թիվ 5 դպրոցի /II փուլ/-ից: 

	
	Նախագծով նախատեսված գնման ընթացակարգերի վերաբերյալ հայտնում ենք.

Գնման անհետաձգելի պահանջ առաջանալու հիմքով գնում կատարելու պայմանները սահմանված են «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետով, իսկ դրանց կիրառման հիմքերը` ՀՀ կառավարության 10.02.2011 թ-ի № 168-Ն որոշմամբ հաստատված կարգով:

Ելնելով վերոգրյալից և հաշվի առնելով, որ Նախագծին կից ներկայացված հիմնավորումները բավարար չեն Նախագծի № 4 հավելվածով նախատեսված «Երևանի  Հ. Թումանյանի տուն-թանգարանի  տանիքի վերակառուցման աշխատանքներ», «Երևանի  Հ. Թումանյանի տուն-թանգարանի տանիքի վերակառուցման աշխատանքների տեխնիկական հսկողություն», «Երևանի Հ. Թումանյանի տուն-թանգարանի տանիքի վերակառուցման նախագծանախահաշվային փաստաթղթերի մշակում և փորձաքննություն», «Գորիսի Վ. Վաղարշյանի անվան պետական դրամատիկական թատրոնի վերակառուցման աշխատանքներ» և «Գորիսի Վ. Վաղարշյանի անվան պետական դրամատիկական թատրոնի վերակառուցման աշխատանքների տեխնիկական հսկողություն» գնման առարկաները առանց գնումների հայտարարությունը նախապես հրապարակելու բանակցային ընթացակարգով (ԲԸԱՀ) ձեռքբերելու համար` առաջարկում ենք նշված ձեռքբերումներն իրականացնել մրցակցային ընթացակարգի կիրառմամբ, մասնավորապես բանակցային ընթացակարգով հայտարարությունը նախապես հրապարակելու ձևով (ԲԸՀ), որի արդյունքում պայմանագրերը կարող են կնքվել 25-30 օրվա ընթացքում:

Ելնելով վերոգրյալից՝ առաջարկում ենք Նախագծում կատարել համապատասխան փոփոխություններ:


	Չի ընդունվել
	1. «Երևանի  Հ. Թումանյանի տուն-թանգարանի  տանիքի վերակառուցման աշխատանքներ», «Երևանի  Հ. Թումանյանի տուն-թանգարանի տանիքի վերակառուցման աշխատանքների տեխնիկական հսկողություն», «Երևանի Հ. Թումանյանի տուն-թանգարանի տանիքի վերակառուցման նախագծանախահաշվային փաստաթղթերի մշակում և փորձաքննություն» աշխատանքների և ծառայությունների  մասով գնումն ըստ Նախագծի առաջարկվել  է  <Գնումների մասին> ՀՀ օրենքի 20-րդ հոդվածի 5-րդ մասի համաձայն անհետաձգելի և (կամ) հրատապ լինելու հիմքով,  ինչպես նաև  ՀՀ կառավարության 10.02.2011թ թիվ 168-Ն որոշման պահանջին  (32-րդ հոդված)  համապատասխան՝ <գնման առարկայի  նախահաշվային գինը գնումների բազային միավորը չ գերազանցելու հիմքով>, ընդ որում
    ա/ Ժամկետների սղության պատճառով տուն-թանգարանի նախագծանախահաշվային փաստաթղթերի մշակման աշխատանքները արդեն իսկ պատվիրվել են նախագծային կազմակերպությանը՝ այն մշակման փուլում է , որի ավարտից հետո վերջինս  կներկայացվի փորձաքննության: 
Փաստաթղթերի մշակման ավարտը, նախատեսվող  35-40-օրյա ժամկետում ապահովելու պարագայում անգամ՝ մինչև տարեվերջ կհաջողվի ընտրել Կապալառու կազմակերպություն լավագույն դեպքում ԲԸԱՀ ընթացակարգով: 
        Խնդրի հրատապությունը պայմանավորված է ժամկետների որևէ  երկարաձգում բացառող հանգամանքով ՝ մասնավորապես, ոչ բարենպաստ բնակլիմայական պայմաններում  ծրագրված վերակառուցման միջոցառումները տեխնոլոգիապես կլինեն անիրագործելի: 
     բ/ իսկ հաստատված նախագծի և շինաշխատանքների համար անհրաժեշտ գումարի առկայությամբ միայն ԲԸԱՀ միջոցով հնարավոր կլինի կազմակերպել շինաշխատանքների գնման գործընթաց, կնքել պետական գնման պայմանագիր և կատարել դրանով ամրագրվող պարտավորությունները : 
2. «Գորիսի Վ. Վաղարշյանի անվան պետական դրամատիկական թատրոնի վերակառուցման աշխատանքներ» և «Գորիսի Վ. Վաղարշյանի անվան պետական դրամատիկական թատրոնի վերակառուցման աշխատանքների տեխնիկական հսկողություն» աշխատանքների և ծառայությունների մասով հարկ է նշել, որ առկա են օբյեկտի հաստատված նախագծանախահաշվային փաստաթղթերը և ՀՀ կառավարության քննարկմանը կներկայացվեն տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը, մասնավորապես, հաղթող ճանաչված շինաշխատանքների Կապալառուի («Գուրոս» ՍՊԸ) գնային առաջարկը՝ 14 599 200 դրամ  արժեքով /կցվում է փաստաթղթերի փաթեթը/:



	
	Միաժամանակ, Նախագծի № 4 հավելվածի աղյուսակի 09.06.01 «4.Ավագ դպրոցների շենքերի հիմնանորոգում» ծրագրի «Բնակելի և ոչ բնակելի շենքերի հիմնական նորոգում» և «3. Միջին մասնագիտական ուսումնական հաստատությունների հիմնանորոգում» ծրագրի «Բնակելի և ոչ բնակելի շենքերի հիմնական նորոգում» գնման առարկաների մասով կատարվող նվազեցումները կարող են կատարվել միայն LSFinance ծրագրում նշված գնման առարկաների մասով մուտքագրված պայմանագրերում համապատասխան փոփոխություններ կատարելու դեպքում:


	Ընդունվել է
	Նախագծում կատարվել է համապատասխան փոփոխություն: 

	
	Ինչ վերաբերում է Նախագծի բովանդակային հարցերին, ապա հայտնում ենք.

Նախագծին կից բացակայում են Երևանի Հովհաննես Թումանյանի տուն-թանգարանի տանիքի վերակառուցման 25.0 մլն դրամի, ՀՀ Գեղարքունիքի մարզի գ. Վաղաշենի նորակառույց դպրոցի լրացուցիչ 3.5 մլն դրամի և ՀՀ Սյունիքի մարզի Գորիսի Վ. Վաղարշյանի անվան պետական դրամատիկական թատրոնի վերանորոգման 15.0 մլն դրամի աշխատանքների փորձագիտական դրական եզրակացություն ունեցող նախագծա​նա​խահաշվային փաստաթղթերը, ինչպես նաև քաղաքաշինական (այդ թվում շինարարական) ծախսային ծրագրերով նախատեսված ապրանքների, աշխատանքների և ծառա​յությունների գնման էլեկտրոնային համակարգի արդյունավետության վերաբերյալ հան​րամատչելի գովազդային տեսահոլովակի նկարահանման համար 5.6 մլն դրամի համա​պա​տաս​խան հաշվարկ-հիմնավորումները:

Միաժամանակ խնդրում ենք մեկ անգամ ևս քննարկել նշված տեսահոլովակի ձեռքբերման նպատակահարմարության հարցը:


	Ընդունվել է
	1. Երևանի Հովհաննես Թումանյանի տուն-թանգարանի տանիքի վերակառուցման նախագծանախահաշվային փաստաթղթերը դեռ մշակման փուլում են և ըստ անհրաժեշտության վերջիններս ավարտվելուց հետո կարող են ներկայացվել: 
2. Հեղինակ-Նախագծային կազմակերպության կողմից  ներկայումս մշակված ՀՀ Գեղարքունիքի մարզի գ. Վաղաշենի նորակառույց դպրոցի լրացուցիչ ծավալների նախագծանախահաշվային փաստաթղթերն առկա են և կտրամադրվեն ըստ անհրաժեշտության:
3.  ՀՀ Սյունիքի մարզի Գորիսի Վ. Վաղարշյանի անվան պետական դրամատիկական թատրոնի վերանորոգման նախագծանախահաշվային փաստաթղթերն առկա են և կտրամադրվեն ըստ անհրաժեշտության:
4. Տեսահոլովակի ձեռքբերման նպատակահարմարության հարցը մեկ անգամ ևս քննարկվել է և նկարահանման համար ըստ անալոգիայի ընտրված տարբերակի կպահանջվի շուրջ 5600.0հազ.դրամ գումար:



